სოხუმის სახელმწიფო უნივერსიტეტის
აკადემიურ საბჭოს, ამავე უნივერსიტეტის
 ასისტენტ-პროფესორების
გ ა ნ ც ხ ა დ ე ბ ა
პატივცემულო კოლეგებო, იმ შემთხვევაში თუ მოხდება თქვენს მიერ, 2013 წლის 17 სექტემბერს (დადგენილება # 05/01-126) მიღებული დადგენილების - ”აკადემიური პერსონალის სასწავლო და სამეცნიერო-მეთოდური დატვირთვის ნორმები (2013-2014 სასწავლო წელი) ”კორექტირება, მოგმართავთ თხოვნით, რომ გაითვალისწინოთ ჩვენი მოსაზრებები, რომლებიც ეხება ასისტენტ-პროფესორების სასწავლო დატვირთვის ნორმებს.
მოგახსენებთ,რომ ასისტენტ-პროფესორებს გააჩნიათ კვირაში მინიმუმ 10 (ათი) საათიანი სააუდიტორიო დატვირთვა (ლექციები, პრაქტიკული, ლაბორატორიული საათები), ამათგან ჭარბობს სტუდენტებთან პრაქტიკული და ლაბორატორიული მეცადინეობები, რომლის ფორმა გულისხმობს ლექტორებსა და სტუდენტის შორის ინტენსიურ ინტერაქტიულ ურთიერთობებს, რაც ბუნებრივად შეიცავს სტუდენტის კონსულტირების ფორმასაც. ამდენად სტუდენტს შეუძლია, და ამასაც ახერხებს კიდეც, მისთვის საინტერესო საკითხები გაარკვიოს ასისტენტ-პროფესორებთან უშუალოდ მეცადინეობების დროს. ამდენად, სტუდენტისთვის დამატებითი კონსულტაციები ასისტენტ-პროფესორებთან კარგავს აქტუალობას და შესაბამისად აუცილებლობას. ამდენად მიგვაჩნია, რომ ასისტენტ-პროფესორებისთვის საკონსულტაციო დატვირთვის გაზრდა იქნება არაეფექტური და ვერ მოიტანს პოზიტიურ შედეგს.
მოსაზრება, იმის შესახებ, რომ ასისტენტ-პროფესორს უნდა გაეზარდოს კონსულტაციის საათები იმისთვის, რომ შესაბამისად შეუმცირდეს სამეცნიერო დატვირთვა, რადგან იგი მზად არაა დღესდღეობით არსებული სამეცნიერო ნორმების შესასრულებლად, მიგვაჩნია სადავო პოზიციად. პირიქით, თუ ასისტენტ-პროფესორი მოისაზრება, როგორც მზარდი პროფესორი მას უნდა გააჩნდეს სათანადო დრო თავის თავზე და რა თქმა უნდა სამეცნიერო მუშაობისთვის. რადგანაც მისი მოღვაწეობის შეფასებისა (იგივე საუნივერსიტეტო აკადემიური თანამდებობის დაკავების კონკურსში) მნიშვნელოვანი წილი უკავია სამეცნიერო მოღვაწეობის შედეგებს.
ყოველივე ზემოდ თქმულიდან გამომდინარე, გთხოვთ გაითვალისწინოთ ჩვენი მოსაზრება, რომ ასისტენტ-პროფესორის დატვირთვის ნორმა კონსულტაციების ნაწილში არ უნდა გაიზარდოს, პირიქით უნდა იყოს მინიმალურად დასაშვები, მაგალითად კვირაში 2 (ორი) საათი, ან უკიდურეს შემთხვევაში დარჩეს დღეს მოქმედი ნორმა - 3 (სამი) საათი.

